ԱՄՓՈՓԱԹԵՐԹ
​​​«Ռազմական դրության ժամանակ ռազմատրանսպորտային պարտականություն ունեցող մարմիններին պատկանող տրանսպորտային միջոցների ներգրավման ժամանակահատվածում տրանսպորտային միջոցներին հասցված նյութական վնասի դիմաց ֆիզիկական և իրավաբանական անձանց համարժեք փոխհատուցում տրամադրելու, ինչպես նաև «Հայաստանի Հանրապետության 2022 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ և լրացումներ կատարելու ու Հայաստանի Հանրապետության պաշտպանության նախարարությանը գումար հատկացնելու մասին» Հայաստանի Հանրապետության կառավարության որոշման նախագծի առնչությամբ շահագրգիռ մարմինների կողմից արված առաջարկությունների վերաբերյալ
	1. Արդարադատության նախարարություն
	25.07.2022թ.

	
	N 01/27.1/31964-2022

	1. «Ռազմական դրության ժամանակ ռազմատրանսպորտային պարտականություն ունեցող մարմիններին պատկանող տրանսպորտային միջոցների ներգրավման ժամանակահատվածում տրանսպորտային միջոցներին հասցված նյութական վնասի դիմաց ֆիզիկական և իրավաբանական անձանց տրամադրվող համարժեք փոխհատուցում տրամադրելու, ինչպես նաև Հայաստանի Հանրապետության 2022 թվականի պետական բյուջեի մասին օրենքում վերաբաշխում, Հայաստանի Հանրապետության կառավարության 2021 թվականի դեկտեմբերի 23-ի թիվ 2121-Ն որոշման մեջ փոփոխություններ և լրացումներ կատարելու ու Հայաստանի Հանրապետության պաշտպանության նախարարությանը գումար հատկացնելու մասին Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում հղում է կատարվում Պաշտպանության մասին օրենքի 28-րդ հոդվածի 4-րդ և «Ռազմական դրության իրավական ռեժիմի մասին» օրենքի 8.1-ին հոդվածի 16-րդ մասերին, որոնց համաձայն՝ ՀՀ կառավարությանը լիազորություն է վերապահվում սահմանել «Հայաստանի Հանրապետության պետական բյուջեի միջոցների հաշվին փոխհատուցման կարգը», ինչպես նաև սահմանել «համարժեք փոխհատուցման կարգը, ժամկետները և չափը», մինչդեռ ներկայացված Նախագիծը վերաբերում է «Ռազմական դրության ժամանակ ռազմատրանսպորտային պարտականություն ունեցող մարմիններին պատկանող տրանսպորտային միջոցների ներգրավման ժամանակահատվածում տրանսպորտային միջոցներին հասցված նյութական վնասի դիմաց ֆիզիկական և իրավաբանական անձանց տրամադրվող համարժեք փոխհատուցում տրամադրելուն», ինչը չի բխում Պաշտպանության մասին օրենքի 28-րդ հոդվածի 4-րդ և «Ռազմական դրության իրավական ռեժիմի մասին» օրենքի 8.1-ին հոդվածի 16-րդ մասերի պահանջներից: Այս առումով անհրաժեշտ է նկատի ունենալ «Նորմատիվ իրավական ակտերի մասին» ՀՀ օրենքի 13-րդ հոդվածի 1-ին մասի պահանջները, որոնց համաձայն՝ ենթաօրենսդրական նորմատիվ իրավական ակտն ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:

Ելնելով վերոգրյալից, առաջարկում ենք Նախագծի վերնագիրը խմբագրել՝ համապատասխանեցնելով վերոնշյալ օրենսդրական ակտերի պահանջներին:

Ըստ այդմ էլ՝ համապատասխան փոփոխություններ անհրաժեշտ է կատարել նաև Նախագծի 1-ին կետում և ամբողջ տեքստում:

2. Նախագծի նախաբանում «16-րդ» թվից և բառից հետո անհրաժեշտ է լրացնել «մասերով» բառը՝ նկատի ունենալով «Նորմատիվ իրավական ակտերի մասին» Հայաստանի Հանրապետության օրենքի 14-րդ հոդվածի 1-ին մասի պահանջները:

3. Նախագծի 1-ին կետի կարգավորումը չի համապատասխանում Նախագծի դրույթներին, քանի որ դրանով նախատեսվում է հաստատել ռազմական դրության ժամանակ ռազմատրանսպորտային պարտականություն ունեցող մարմիններին պատկանող տրանսպորտային միջոցների ներգրավման ժամանակահատվածում տրանսպորտային միջոցներին հասցված նյութական վնասի դիմաց ֆիզիկական և իրավաբանական անձանց տրամադրվող համարժեք փոխհատուցման չափերը, ինչն արտացոլված չէ Նախագծի վերնագրում: Այս առումով անհրաժեշտ է նկատի ունենալ «Նորմատիվ իրավական ակտերի մասին» Հայաստանի Հանրապետության օրենքի 12-րդ հոդվածի 1-ին մասի պահանջները, որոնց համաձայն՝ Նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը:

4. Նախածով հաստատվող Հավելված 1-ի աղյուսակի 2-րդ սյունակի վերնագրում նշված է՝ Կազմակերպություն և (կամ) սեփականատեր և (կամ) լիազորված անձ: Այս առումով հարկ է նկատի ունենալ, որ Նախագծի վերնագրի, 1-ին կետի և Հավելված 1-ի վերնագրի համաձայն՝ նախատեսվում է փոխհատուցում տրամադրել ֆիզիկական և իրավաբանական անձանց:  Հետևապես, Հավելված 1-ի աղյուսակի 2-րդ սյունակի վերնագիրն անհրաժեշտ է խմբագրել՝ համապատասխանեցնելով Նախագծի վերնագրի, 1-ին կետի և Հավելված 1-ի վերնագրի դրույթներին:

5. Հավելված 1-ի աղյուսակի 2-րդ սյունակի վերնագրում անհրաժեշտ է ապահովել շաղկապների կիրառման կանոնները, մասնավորապես՝ եթե թվարկված բոլոր պայմաններից բավական է միայն մեկի առկայությունը, ապա գործածել «կամ» շաղկապը, իսկ եթե թվարկված բոլոր պայմանների առկայությունը պարտադիր է, ապա գործածել «և» շաղկապը՝ հաշվի առնելով «Նորմատիվ իրավական ակտերի մասին» օրենքի 16-րդ հոդվածի դրույթները:

6. Հավելված 1-ի աղյուսակի 3-րդ սյունակի վերնագրում «Տրանսորտային» բառն անհրաժեշտ է փոխարինել «Տրանսպորտային» բառով:

7. Հարկ ենք համարում նշել նաև, որ Նախագծում և Հավելված 1-ում բացակայում է փոխհատուցման ժամկետներին վերաբերող կարգավորումը:
	Չի ընդունվել
Նախագծի վերնագիրը և 1-ին կետը սահմանվել են նախաբանում նշված օրենքների և դրանց հիման վրա ընդունված ՀՀ կառավարության համապատասխան որոշումների պահանջների հաշվառմամբ:

Մասամբ է ընդունվել
Նախաբանում «16-րդ» բառից հետո ստորակետը հանվել է և լրացվել է «ու» շաղկապը, քանի որ «մասերով» բառն առկա է օրենքներին տրվող հղումների վերջում:

Ընդունվել է

1-ին կետը և 1-ին հավելվածի վերնագիրը խմբագրվել է: 

Ընդունվել է

Ընդունվել է

Ընդունվել է

Ընդունվել է

Նախագծում կատարվել է լրացում:

	2. Ֆինանսների նախարարություն


	28.06.2022թ.

	
	N 01/4-1/11613-2022

	Նախագծով նախատեսվում է ռազմական դրության և զորահավաքի շրջանակներում ռազմատրանսպորտային պարտականություն ունեցող մարմիններից ներգրավված տրանսպորտային միջոցներին հասցված նյութական վնասի դիմաց այդ տրանսպորտային միջոցների սեփականատերեր հանդիսացող թվով 17 ֆիզիկական և իրավաբանական անձանց տրամադրվող փոխհատուցումների անհրաժեշտ գումարը վճարելու նպատակով ՀՀ պաշտպանության նախարարությանը ՀՀ կառավարության պահուստային ֆոնդից հատկացնել 30.1 մլն դրամ: 

Առաջնորդվելով ՀՀ կառավարության 2007 թվականի հուլիսի 19-ի N 832-Ն որոշմամբ հաստատված կարգի 6-րդ և 7-րդ, 2007 թվականի օգոստոսի 9-ի N 905-Ն որոշմամբ հաստատված կարգի 8-րդ կետերի՝ նշված փոխհատուցումն առաջարկում ենք իրականացնել ՀՀ պետական բյուջեով  ՀՀ պաշպպանության նախարարությանը հատկացված ընդհանուր միջոցների հաշվին: 

. Նկատի ունենալով, որ Նախագծի 2-րդ կետում նկարագրված տեղեկատվությունը ամբողջությամբ բացահայտվում է Նախագծին կից ներկայացված հավելվածներում, ուստի առաջարկում ենք Նախագծից հանել 2-րդ կետը: 

. կից ներկայացված հավելվածներից հանել «Առաջին կիսամյակ» սյունակները, 

. N 2 հավելվածում ճշտել «1169» ծրագրի «12001» միջոցառման անվանումը:
	Չի ընդունվել 

2022 թ. պետական բյուջեով ՀՀ պաշտպանության նախարարությանն այդ նպատակով միջոցներ չեն հատկացվել:

Չի ընդունվել

2-րդ կետը հանելու դեպքում անհամապատասխանություն է առաջանալու նախագծի վերնագրի հետ, որում նշված է ՀՀ պաշտպանության նախարարությանը գումար հատկացնելու մասին, իսկ այդ նշումը հանելու առաջարկություն չի տրվել:

Ընդունվել է
Ընդունվել է                                


